ВЛИЈАНИЕТО НА СОЦИЈАЛНИТЕ И ЕКОНОМСКИТЕ ОКОЛНОСТИ

Пазарот на трудот во Република Македонија е нарушен од отежнатите услови во економијата. Се чувствуваат последиците од светската финансиска криза, од горливиот проблем со невработеноста, работата на црно, односно неплаќањето на придонеси за здравствено и пензиско осигурување. Постои вишок на работна сила, нема услови за флуктуација на работните места, додека во трката за профит дел од работодавачите ја избегнуваат законската обврска за обезбедување безбедни услови за работа.
Поради овие причини безбедноста не се респектира доволно. Работниците гледаат единствено да дојдат до работно место, работодавачите се задоволни ако остваруваат профит, без да водат сметка за лошите услови и можните последици врз здравјето. Нездрави и небезбедни услови има насекаде, независно каде се наоѓа работното место. 

За да се биде во друштво на успешниот деловен свет мора да се има приоритети. Ниедно работно место не е целосно безбедно и не постои вработен кој не е изложен на опасности. Затоа успешните бизниси не смеат да штедат во вложувањето за превенција на безбедноста и здравјето.
